
SHAXS INTELLEKTUAL RIVOJLANISHIGA PEDAGOGNING
PSIXOLOGIK TA’SIRI

Ashurov Ramzidin Ramazonovich
Nizomiy nomidagi O‘zbekiston milliy pedagogika universiteti
Amaliy psixologiya kafedrasi dotsenti, PhD
ORCID: 0009-0002-4627-532X
Toshkent, O‘zbekiston
ashurovramzidin@gmail.com

Annotatsiya. Mazkur maqgolada turli yosh davrlarida shaxs intellektual
rivojlanishiga pedagogning psixologik ta’siri nazariy jihatdan tahlil qilingan.
Pedagogning kommunikativ, emotsional, motivatsion va kognitiv ta’siri, pedagogik
kutishlari, avtonomiyani qo‘llab-quvvatlashi hamda bosgichma-bosqich pedagogik
ko‘makning intellektual rivojlanishdagi o‘rni yoritilgan. Shuningdek, pedagogik
ta’sirning o‘quv motivatsiyasi, kognitiv faollik, refleksiya va intellektual mustaqillik
bilan bog‘ligligi hamda uning yosh davrlariga xos xususiyatlari asoslangan.

Kalit so‘zlar: intellekt, intellektual rivojlanish, pedagogning psixologik
ta’siri, yosh davrlari, kognitiv rivojlanish, pedagogik ko‘mak, o‘quv motivatsiyasi,
kognitiv faollik, refleksiya, intellektual mustaqillik.

INCUXOJOI'MYECKOE BJIIUAHUE ITIEJAT'OT'A HA
HUHTEJUIEKTYAJBHOE PASBUTHUE JIMYHOCTHU

AHHOTauuss. B JaHHOW CTaTbe TEOPETUYECKH MNPOAHATU3ZUPOBAHO
IICUXOJIOTMYECKOE BIUSHUE Mearora Ha UHTEJUIEKTY AIbHOE Pa3BUTHE JIMYHOCTH HA
Pa3IMYHbIX BO3PACTHBIX JTarnax. PaccmoTpensl KOMMYHHUKAaTUBHOE,
OMOLMOHAJIBHOE, MOTHMBALMOHHOE W KOTHUTMBHOE BIIMSHUE II€arora, ero
NeAarornyeckue OXKHUAaHus, Mo AepKKa aBTOHOMUHN 00yHaroIerocs, a Takxe poJib
MO3TAIHON MENArOTUYECKOMN IMOJJIEPKKM B MHTEIUICKTYyaJIbHOM pa3BUTHU. Kpome
TOro, OOOCHOBaHa B3aMMOCBS3b NEAArOrMYECKOr0 BO3JECUCTBHUS C Y4YEOHOU
MOTHBAlLMEN, KOTHUTUBHOM aKTHBHOCTHIO, pPEQIEKCHUEH W HWHTEJUIEKTYaJIbHON
CaMOCTOATEILHOCTBIO, @ TaKK€ PACKPBIThl €ro OCOOCHHOCTHM Ha PAa3IMYHbIX
BO3PACTHBIX JTaIlaXx.

KarwueBble  ciaosa: UHTEIUIEKT,  WHTEJUIEKTYaJbHOE  Pa3BUTHE,
IICUXOJIOTUYECKOE BIUSHUE NIENArora, BO3PacTHBIE JTallbl, KOTHUTUBHOE Pa3BUTHE,
nefarornyeckas MoAJAep)KKa, ydyeOHash MOTHBAIUSl, KOTHUTHBHAs aKTHBHOCTD,
pednekcusi, MHTEIJIEKTyalbHasi CaMOCTOATEIbHOCTb.

THE PSYCHOLOGICAL INFLUENCE OF THE TEACHER ON THE
INTELLECTUAL DEVELOPMENT OF THE INDIVIDUAL

Abstract. This article provides a theoretical analysis of the psychological
influence of teachers on the intellectual development of individuals across different
age periods. It examines teachers’ communicative, emotional, motivational, and
cognitive influence, pedagogical expectations, support for learner autonomy, and the
role of gradual pedagogical support in intellectual development. The article also
substantiates the relationship between pedagogical influence and learning
motivation, cognitive activity, reflection, and intellectual independence, while
highlighting the age-specific characteristics of such influence.

Keywords: intelligence, intellectual development, psychological influence of
teachers, age periods, cognitive development, pedagogical support, learning
motivation, cognitive activity, reflection, intellectual independence.

KIRISH

Zamonaviy psixologiya va pedagogika fanida shaxsning intellektual
rivojlanishi biologik imkoniyatlar, individual-psixologik xususiyatlar hamda
ijtimoiy-madaniy mubhitning o‘zaro ta’siri natijasida shakllanadigan murakkab
jarayon sifatida qaraladi. Ushbu jarayonda ta’lim muhiti, aynigsa, pedagog shaxsi
va uning ta’lim oluvchi bilan o‘rnatadigan psixologik munosabati alohida ahamiyat
kasb etadi. Pedagog bilimlarni uzatuvchi subyekt bo‘lish bilan cheklanmay,
shaxsning bilishga bo‘lgan ehtiyoji, o‘quv motivatsiyasi, mustaqil fikrlashi,
refleksiyasi, muammoli vaziyatlarni hal etish strategiyalari va o‘z intellektual
imkoniyatlarini baholashiga ta’sir ko‘rsatuvchi muhim ijtimoiy-psixologik omil
sifatida namoyon bo‘ladi.

Shaxsning intellektual rivojlanishi butun ontogenez davomida bir xil sur’at va
mexanizmlar asosida kechmaydi. Kichik maktab yoshida ko‘rgazmali-obrazli
tafakkurdan mantiqiy tafakkurga o‘tish, o‘smirlik davrida abstrakt va tanqidiy
fikrlashning faollashuvi, o‘spirinlik va talabalik davrida esa refleksiv, konseptual va
mustaqil intellektual faoliyatning rivojlanishi kuzatiladi. Shu sababli pedagog
tomonidan amalga oshiriladigan psixologik ta’sirning mazmuni va samaradorligi
ham shaxsning yosh xususiyatlariga muvofiq ravishda differensiallashishi lozim.

MAVZUNINGNING O‘RGANILGANLIGI VA METODOLOGIYASI

Shaxsning intellektual rivojlanishi va unga ta’lim-tarbiya jarayonining ta’siri
psixologiya hamda pedagogik psixologiyaning fundamental muammolaridan biri
hisoblanadi. Mazkur muammo umumiy intellektning tuzilishi, intellektual
rivojlanishning yoshga xos qonuniyatlari, ijtimoiy muhitning kognitiv

taraqgiyotdagi roli, pedagog—ta’lim oluvchi munosabatlari, o‘quv motivatsiyasi,
kognitiv faollik, avtonomiyani qo‘llab-quvvatlash va pedagogik kutishlar kabi bir-
biri bilan uzviy bog‘liq ilmiy yo‘nalishlar doirasida o‘rganilgan.

Intellektning psixologik tabiatini tushuntirishga qaratilgan dastlabki
fundamental yondashuvlardan biri Ch. Spearman tomonidan ishlab chiqilgan bo‘lib,
olim turli intellektual vazifalarni bajarish asosida umumiy g-omil mavjudligini
asoslagan [1]. Keyinchalik R.B. Cattell intellektning tuzilishini differensiallashtirib,
suyuq (fluid) va kristallashgan (crystallized) intellekt tushunchalarini ajratgan [2].
Suyuq intellekt yangi vaziyatlarda mantigiy munosabatlarni aniglash va
muammolarni hal gilish imkoniyatlari bilan, kristallashgan intellekt esa ta’lim va
hayotiy tajriba davomida o‘zlashtirilgan bilim hamda ko‘nikmalar bilan bog‘langan.
Bu yondashuv shaxs intellektual rivojlanishida biologik imkoniyatlar bilan bir
qatorda ta’lim va ijtimoiy tajribaning ahamiyatini ko‘rsatadi.

J.P. Guilford intellektni bir o‘lchovli qobiliyat sifatida emas, balki
operatsiyalar, mazmun va natijalardan tashkil topgan murakkab tizim sifatida
izohlagan [3]. H. Gardnerning ko‘p qirrali intellekt nazariyasida esa intellektual
imkoniyatlarning bir nechta nisbatan mustaqil shakllari mavjudligi ilgari surilgan
[4]. R.J. Sternberg intellektni analitik, kreativ va amaliy komponentlarning o‘zaro
alogasi orgali tushuntirib, intellektual faoliyatning real muammolarni hal etish va
muhitga moslashishdagi roliga alohida e’tibor garatgan [5]. Mazkur nazariyalar
intellektual rivojlanishni fagat 1Q ko‘rsatkichining o‘zgarishi bilan cheklamasdan,
tafakkurning moslashuvchanligi, muammoni hal qilish, bilimlardan yangi
sharoitlarda foydalanish va mustaqgil garor gabul gilish kabi xususiyatlar bilan
birgalikda o‘rganish zarurligini ko ‘rsatadi.

Intellektual rivojlanishning yoshga xos qonuniyatlarini o‘rganishda J.
Piagetning kognitiv rivojlanish nazariyasi alohida o‘rin egallaydi. Piaget bolaning
tafakkuri sifat jihatdan farglanuvchi rivojlanish bosgichlari orgali shakllanishini
ko‘rsatib, konkret operatsiyalardan formal-operatsional tafakkurga o‘tishni
intellektual taraqgiyotning muhim bosqichi sifatida tavsiflagan [6]. Mazkur
konsepsiya turli yosh davrlarida pedagogik ta’sirni shaxsning mavjud kognitiv
imkoniyatlariga muvofiglashtirish zarurligini asoslash imkonini beradi.

Shaxs intellektual rivojlanishining ijtimoiy va pedagogik determinatsiyasini
tushuntirishda L.S. Vygotskiyning madaniy-tarixiy nazariyasi muhim metodologik
asos bo‘lib xizmat qiladi. Vygotskiy psixik taraqqiyotning ijtimoiy tabiatini asoslab,
yugori psixik funksiyalar dastlab shaxslararo munosabatlarda, keyinchalik esa
shaxsning ichki psixologik tuzilmasida shakllanishini ko‘rsatgan [7]. Uning yagin
rivojlanish zonasi haqidagi konsepsiyasi ta’lim va rivojlanish munosabatlarini
yangicha talqin qilish imkonini bergan. Ushbu yondashuvga ko‘ra, pedagog

shaxsning fagat mavjud intellektual imkoniyatlariga emas, balki tegishli ko‘mak
orgali yuzaga chiqarilishi mumkin bo‘lgan potensial imkoniyatlariga ham ta’sir
ko‘rsatadi.

Vygotskiy g‘oyalarining pedagogik amaliyotdagi rivoji D. Wood, J.S. Bruner
va G. Ross tomonidan taklif gilingan scaffolding konsepsiyasida yaggol namoyon
bo‘ladi [8]. Mazkur konsepsiyada pedagog murakkab intellektual vazifani
bajarishda ta’lim oluvchiga zarur vaqtinchalik kognitiv yordamni taqdim etadi va
kompetentlik ortib borishi bilan ushbu yordamni bosgichma-bosgich kamaytiradi.
Zamonaviy tadgiqotlarda ham scaffoldingning samaradorligi  pedagogik
yordamning ta’lim oluvchi ehtiyojlari va vazifa murakkabligiga moslashtirilishi
bilan bog‘liqligi ta’kidlanadi [9]. Shu nuqtayi nazardan pedagogning psixologik
ta’siri tayyor yechimlarni taqdim etish emas, balki shaxsning mustaqil intellektual
faoliyatga o‘tishini ta’minlovchi vositachilik jarayoni sifatida namoyon bo‘ladi.

Pedagogning intellektual rivojlanishga ta’sirini tushuntiruvchi yana bir ilmiy
yo‘nalish pedagogning ta’lim oluvchiga nisbatan kutishlari bilan bog‘lig. R.
Rosenthal va L. Jacobson tomonidan ilgari surilgan Pygmalion effekti pedagogning
o‘quvchi imkoniyatlari haqidagi kutishlari uning munosabati va xatti-harakatlariga,
ular orqali esa o‘quvchining natijalariga ta’sir ko‘rsatishi mumkinligini ilmiy
muhokama markaziga olib chiqgan [10]. Keyingi meta-tahliliy tadgigotlarda
pedagog kutishlarini o‘zgartirishga qaratilgan pedagogik intervensiyalar va ularning
o‘quvchi natijalari bilan bog‘ligligi o‘rganilgan [11]. Pedagog kutishlari,
o‘quvchining akademik o‘zlik konsepsiyasi va keyingi akademik natijalari
o‘rtasidagi aloqalar ham empirik tadqiqotlarda gayd etilgan [12]. Bu natijalar
pedagogning psixologik ta’sirini shaxsning oz intellektual imkoniyatlarini qanday
idrok etishi bilan bog‘liq holda o‘rganish zarurligini ko‘rsatadi.

Pedagog—ta’lim oluvchi munosabatlarining psixologik ahamiyati bo‘yicha
olib borilgan meta-tahlillar mazkur munosabatlarning ta’lim natijalari bilan barqaror
alogadorligini ko‘rsatadi. Roorda va hammualliflar tomonidan amalga oshirilgan
meta-tahlilda pedagog-o‘quvchi o‘rtasidagi affektiv munosabatlar o‘quvchilarning
ta’lim jarayoniga jalb etilganligi va akademik natijalari bilan bog‘ligligi aniqlangan
[13]. Keyingi meta-tahlilda mazkur munosabatlarning akademik natijalar bilan
aloqasi boshlang‘ich va o‘rta ta’lim bosqichlari kesimida ham o‘rganilib, pedagog-
o‘quvchi munosabatining ahamiyati ta’lim bosqichiga qarab farqlanishi mumkinligi
ko‘rsatilgan [14]. Ushbu holat pedagogning psixologik ta’sirini aynan yoshga xos
differensial jihatdan tadgiq gilish uchun muhim ilmiy asos yaratadi.

Mazkur muammoni o‘rganishning zamonaviy yo‘nalishlaridan biri pedagog
tomonidan ta’lim oluvchining avtonomiyasini qo‘llab-quvvatlash masalasidir. E.L.
Deci va R.M. Ryan tomonidan ishlab chiqilgan o‘zini o‘zi belgilash nazariyasiga

ko‘ra, avtonomiya, kompetentlik va ijtimoly alogadorlikka bo‘lgan bazaviy
psixologik ehtiyojlarning gondirilishi ichki motivatsiya va faoliyatga ongli jalb
etilishning muhim shartlaridan hisoblanadi [15]. J. Reeve pedagogning
avtonomiyani qo‘llab-quvvatlovchi uslubi o‘quvchining ichki motivatsiyasi,
tashabbuskorligi va ta’lim jarayonidagi faol ishtirokini rag‘batlantirishini ko‘rsatgan
[16].

Pedagogning avtonomiyani qo‘llab-quvvatlashi va o‘quvchilarning ta’lim
jarayoniga jalb etilishi o‘rtasidagi munosabatni o‘rgangan longitudinal
tadqgiqgotlarning tizimli sharhida mazkur omilning xulgiy, emotsional va kognitiv jalb
etilganlik bilan bog‘ligligi ko‘rsatilgan [17]. 2023-yilda amalga oshirilgan yirik
meta-tahlilda esa avtonomiyani qo‘llab-quvvatlash bilan ijobiy ta’lim natijalari
o‘rtasida barqaror 1jobiy bog‘lanish aniglangan [18]. Ushbu natijalar pedagog ta’siri
shaxsning intellektual rivojlanishiga motivatsiya va kognitiv jalb etilganlik kabi
oraliq psixologik mexanizmlar orqali ta’sir qilishi mumkinligini ko rsatadi.

So‘nggi tadgiqotlarda pedagogning avtonomiyani qo‘llab-quvvatlashi bilan
bir qatorda ta’lim jarayonining aniq strukturasi ham muhimligi ta’kidlanmoqda.
O‘quvchiga faqat erkinlik berish emas, balki aniq magsad, tushunarli talab, adekvat
murakkablikdagi vazifa va konstruktiv qayta alogani ta’minlash kognitiv jalb
etilganlik uchun muhim shart hisoblanadi [19]. Zamonaviy sistematik sharh va meta-
tahlillarda avtonomiyani qo‘llab-quvvatlash hamda strukturani uyg‘unlashtirish
optimal motivatsion ta’lim mubhitini yaratishning istigbolli yo‘nalishi sifatida
baholanmoqda [20].

TAHLIL VA NATIJALAR

Pedagogning psixologik ta’siri va uning asosiy mexanizmlari

Pedagogning shaxs intellektual rivojlanishiga psixologik ta’siri bevosita va
bilvosita mexanizmlar orqali amalga oshadi. Bevosita ta’sir pedagog tomonidan
muammoli vaziyatlarni yaratish, savollar qo‘yish, taqqoslash, umumlashtirish va
xulosa chiqarishga yo‘naltirish, intellektual vazifalar murakkabligini boshqarish
kabi kognitiv faoliyatni tashkil etuvchi harakatlarda namoyon bo‘ladi. Bilvosita
psixologik ta’sir esa motivatsiya, emotsional holat, o‘ziga ishonch, akademik o‘zlik
konsepsiyasi, mustaqillik va o‘quv faoliyatiga jalb etilganlik orqali amalga oshadi.

Pedagog va ta’lim oluvchi o‘rtasidagi ijobiy munosabat intellektual
rivojlanish uchun psixologik xavfsiz muhit yaratadi. Bunday muhitda shaxs xato
qilishdan haddan tashgari qo‘rgmaydi, savol berishga, muqobil fikr bildirishga,
yangi yechimlarni sinab ko‘rishga va o‘z qarashlarini asoslashga moyil bo‘ladi.
Aksincha, haddan tashqari nazorat, doimiy tanqgid, kamsituvchi tagqoslash va xatoni
jazolashga asoslangan munosabat intellektual tashabbusning pasayishi, xavotirning
kuchayishi va reproduktiv fikrlashning ustunlashishiga olib kelishi mumkin.

Pedagogik ta’sirning muhim komponentlaridan biri ta’lim oluvchining
avtonomiyasini qo‘llab-quvvatlash hisoblanadi. Bunda pedagog shaxsga tanlov
imkoniyatini beradi, uning fikrini tinglaydi, topshirigning magsadini tushuntiradi,
mustaqil yechim topishga rag‘batlantiradi va zarur holatdagina yordam ko‘rsatadi.
Avtonomiyani qo‘llab-quvvatlovchi ta’lim mubhiti ichki motivatsiya va kognitiv jalb
etilganlik bilan bog‘ligligi meta-tahliliy tadqiqotlarda ham ko‘rsatilgan.

Shu bilan birga, avtonomiyani qo‘llab-quvvatlash pedagogik talab va
strukturadan voz kechishni anglatmaydi. Intellektual rivojlanish uchun shaxsga
erkinlik bilan bir gatorda anig maqgsad, tushunarli talablar, adekvat murakkablikdagi
topshiriglar va sifatli gayta aloga ham zarur. Demak, samarali pedagogik-psixologik
ta’sir “avtonomiya + strukturaviy qo‘llab-quvvatlash” uyg‘unligiga tayanishi
magsadga muvofig.

Pedagogning ta’lim oluvchiga nisbatan kutishlari ham alohida psixologik
ahamiyatga ega. Pedagogning shaxs intellektual imkoniyatlariga ishonishi uning
topshiriq berish usuli, muloqoti, qayta alogasi va rag‘batlantirish xususiyatlarida aks
etishi mumkin. Natijada ta’lim oluvchining o‘z intellektual imkoniyatlari haqidagi
tasavvuri shakllanadi. Shu jihatdan pedagogik kutishlar, akademik o‘zlik
konsepsiyasi va intellektual faollik o‘rtasidagi munosabat pedagog ta’sirining
muhim psixologik mexanizmlaridan biri hisoblanadi.

Pedagog psixologik ta’sirining yoshga xos xususiyatlari

Pedagogning intellektual rivojlanishga ta’sirini yosh omilidan ajratilgan holda
o‘rganish masalaning mohiyatini to‘liq ochib bermaydi. Chunki ontogenezning har
bir bosqgichida shaxsning yetakchi ehtiyojlari, kognitiv imkoniyatlari, ijtimoiy
munosabatlar tizimi va pedagog shaxsiga munosabati o‘zgarib boradi.

Kichik maktab yoshida pedagog bola hayotidagi muhim referent shaxslardan
biri hisoblanadi. Pedagogning bahosi, qo‘llab-quvvatlashi va munosabati bolaning
o‘z imkoniyatlarini idrok etishiga sezilarli ta’sir ko‘rsatishi mumkin. Ushbu davrda
pedagog tomonidan savollarni bosgichma-bosqich murakkablashtirish, predmetlar
o‘rtasidagi munosabatlarni topishga undash, taqqoslash va umumlashtirish
operatsiyalarini  rivojlantirish, bolaning muvaffaqiyatini qo‘llab-quvvatlash
muhimdir. Pedagogik yordam asta-sekin kamaytirilib, o‘quvchi mustaqil bajarishga
olib kelinishi intellektual mustaqillikning dastlabki asoslarini shakllantiradi.

O‘smirlik davrida abstrakt-mantiqiy va tangidiy tafakkurning rivojlanishi
bilan bir qatorda mustaqillikka ehtiyoj kuchayadi. O‘smir pedagogning fikrini
shartsiz qabul qilishdan ko‘ra uni tahlil qilish, bahslashish va o‘z pozitsiyasini
himoya qilishga intiladi. Shu sababli avtoritar pedagogik ta’sir ushbu davrda
garshilik yoki intellektual passivlikni yuzaga keltirishi mumkin. Muammoli
savollar, munozara, dalillash, mugobil nuqgtayi nazarlarni taggoslash va mustaqil

xulosa chigarishga yo‘naltirilgan pedagogik strategiyalar esa intellektual faollik
uchun qulay sharoit yaratadi.

O‘spirinlik va talabalik davrida intellektual faoliyatning mustagqilligi, kasbiy
yo‘nalganligi va refleksiv komponentlari kuchayadi. Pedagogning vazifasi tayyor
bilimni uzatishdan ko‘ra, ilmiy muammoni mustaqil aniqlash, axborotni tanqidiy
baholash, dalillarni tekshirish, gipotezalar ilgari surish va ilmiy asoslangan xulosalar
chiqarishga yo‘naltirishdan iborat bo‘lib boradi. Ushbu davrda pedagogning ilmiy
muloqot madaniyati, intellektual namuna bo‘lishi, konstruktiv qayta alogasi va
talabaning akademik avtonomiyasini qo‘llab-quvvatlashi muhim ahamiyat kasb
etadi.

Shunday qilib, pedagogning bir xil psixologik ta’sir usuli barcha yosh
davrlarida bir xil natija berishini taxmin gilish ilmiy jihatdan yetarlicha asoslangan
emas. Aksincha, pedagogik ta’sirning samaradorligi shaxsning yoshga xos kognitiv,
motivatsion va ijtimoiy-psixologik ehtiyojlariga muvofigligi bilan belgilanadi.

Zamonaviy tadgiqotlarning tahlili pedagogning shaxs rivojlanishidagi rolini
fagat bilim berish samaradorligi bilan baholash yetarli emasligini ko‘rsatadi.
Pedagog vyaratadigan psixologik muhit shaxsning bilishga munosabati, o‘z
imkoniyatlarini baholashi va murakkab intellektual faoliyatga kirishishga
tayyorligiga ta’sir ko‘rsatadi.

Pedagog—o*‘quvchi munosabatlariga bag‘ishlangan meta-tahliliy tadgigotlarda
ushbu munosabatlarning akademik natijalar bilan ijobiy alogadorligi aniglangan.
Shuningdek, pedagog tomonidan avtonomiyani qo‘llab-quvvatlashning motivatsiya,
psixologik ehtiyojlarning qondirilishi va o‘quv faoliyatiga jalb etilganlik bilan
aloqadorligi ko‘rsatilgan. Mazkur natijalar pedagogning psixologik ta’siri
intellektual rivojlanishga faqat to‘g‘ridan-to‘g‘ri emas, balki bir qator motivatsion
va kognitiv mediatorlar orqali ta’sir qilishi mumkinligini taxmin qilish imkonini
beradi.

Bunda muhim metodologik farq mavjud: akademik o‘zlashtirish va
intellektual rivojlanish aynan bir hodisa emas. Yuqori akademik ko‘rsatkich har
doim ham tafakkurning yuqori darajada rivojlanganligini anglatmaydi. Shu sababli
pedagog ta’sirini tadqiq etishda o‘zlashtirish ko‘rsatkichlari bilan cheklanmasdan,
standartlashtirilgan intellektual topshiriqlar, muammoni hal qilish ko‘rsatkichlari,
kognitiv moslashuvchanlik va metakognitiv xususiyatlarni ham baholash zarur.

XULOSA

Turli yosh davrlarida shaxs intellektual rivojlanishi pedagogning psixologik
ta’siri bilan murakkab va ko‘p bosqichli alogaga ega. Pedagogning konstruktiv
muloqoti, emotsional qo‘llab-quvvatlashi, shaxsning imkoniyatlariga ishonchi,
mustaqillikni rag‘batlantirishi, kognitiv jithatdan murakkab vaziyatlarni yaratishi va

sifatli gayta alogasi intellektual faoliyat uchun qulay psixologik shart-sharoitlarni
shakllantiradi.

Pedagogik ta’sirning samaradorligi shaxsning yosh xususiyatlariga
moslashtirilganda yanada muhim ahamiyat kasb etadi. Kichik maktab yoshida
psixologik qo‘llab-quvvatlash va bosgichma-bosqich kognitiv yo‘naltirish,
o‘smirlikda mustaqillik va tanqidiy fikrlashni rag‘batlantirish, o‘spirinlik va
talabalik davrida esa refleksiv, tadqiqotchilik va metakognitiv faoliyatni qo‘llab-
quvvatlash ustuvor ahamiyatga ega bo‘lishi mumkin.

Shu asosda pedagogning psixologik ta’sirini shaxs intellektual
rivojlanishining yagona sababi sifatida emas, balki uning yoshga xos kognitiv
imkoniyatlari, motivatsiyasi va ijtimoity muhiti bilan o‘zaro aloqada faoliyat
ko‘rsatuvchi muhim psixologik omil sifatida tadqiq etish magsadga muvofiqdir.

“Fanlararo ilmiy tadqiqotlar” ilmiy-amaliy metodologik jurnali manba sifatida
ko‘rsatilishi shart.

*kk

Tahririyatga taqdim etilgan materiallar gaytarilmaydi. Barcha ilmiy maqolalar
tahririyat tomonidan dastlabki ko‘rib chiqish, ilmiy ekspertiza va taqriz
jarayonidan o‘tkaziladi. Jurnalning mavzu va ilmiy yo‘nalishlariga mos kelmagan,
tahririyat tomonidan belgilangan talablar hamda nashr etish mezonlariga javob
bermagan magolalarni nashrga gabul gilmaslik huquqi tahririyatda saglanadi.

***k

“Fanlararo ilmiy tadqiqotlar” ilmiy-amaliy metodologik jurnali O‘zbekiston
Respublikasi Ragamli texnologiyalar vazirligi huzuridagi Axborotlashtirish va
telekommunikatsiyalar sohasida nazorat inspeksiyasi tomonidan 2026-yil 5-mayda
davlat ro‘yxatidan o‘tkazilgan hamda 1564147-sonli guvohnoma asosida faoliyat
yuritadi.

**k*

Yuborilgan barcha maqolalar “Antiplagiat™ tizimida tekshiriladi hamda ilmiy
ekspertiza va ikki tomonlama anonim taqriz (Double-Blind Peer Review)
jarayonidan o‘tkaziladi. Jurnalda nashr etilgan materiallarning mazmuni,

keltirilgan ma’lumotlar, ilmiy natijalar va foydalanilgan manbalarning ishonchliligi

hamda to‘g‘riligiga muallif(lar) mas’ul hisoblanadi.
*k*

“Fanlararo ilmiy tadgiqotlar” ilmiy-amaliy metodologik jurnali barcha ta’lim
muassasalari va ilmiy izlanuvchilarni hamkorlikka chorlaydi.

*k*

Muassis: “Fanlararo ilmiy tadqiqotlar” MCHJ
“Fanlararo ilmiy tadqiqotlar” MCHJ nashriyotida nashrga tayyorlandi va
jurnalning rasmiy veb-saytiga joylashtirildi
Tahririyat manzili: Toshkent shahri, Sergeli tumani, Yangi Bunyodobod MFY,
8-uy
Rasmiy veb-sayt: https://fanlararotadgigotlar.uz/index.php/ft
E-mail: publisher@fanlararotadqgigotlar.uz

